ЎЗБЕКИСТОН   РЕСПУБЛИКАСИ   НОМИДАН
Ҳ    У    К    М

2020 йил июнь ойининг 25 куни жиноят ишлари бўйича Самарқанд шаҳар судининг очиқ суд мажлиси, ўз биносида бўлиб, ҳайъатда,
Раислик этувчи судья Ж.Гайбуллаев, халқ маслаҳатчилари Г.Хамраева ва М.Уруновалардан иборат таркибда, судья ёрдамчиси О.Боймухамедовнинг котиблигида, томонлардан Самарқанд шаҳар прокурорининг ёрдамчиси Ж.Авазхонов, судланувчи М.Вахитовнинг ҳимоячиси адвокат Ш.Ахмедовнинг иштирокида, Вахитов Мустафакамал Махаммат ўғлига нисбатан 1-1401-2001/320-сонли жиноят ишини кўриб чиқди. 
Иш ҳужжатларига кўра:
Судланувчи: Вахитов Мустафакамал Махаммат ўғли (Vaxitov Mustafakamal Maxammat o`g`li) 2002 йил 8 январь куни Самарқанд шаҳрида туғилган, миллати турк, ўзбек тилини яхши биладиган, Ўзбекистон Республикаси фуқароси, маълумоти Самарқанд Транспорт ва Коммунал хўжалиги коллежи 3-босқич талабаси, бўйдоқ, муқаддам судланмаган, вақтинча ишсиз, Самарқанд тумани "Қорасув" маҳалласида яшайдиган, иш бўйича гаров эҳтиёт чораси қўлланилган, айблов хулосаси нусхасини 29.05.2020 йилда олган.
	
	Ўзбекистон Республикаси ЖКнинг 273-моддаси 2-қисми ва                     25,273-моддаси 5-қисми билан айбланган.
Суд ҳайъати, судланувчи ва гувоҳнинг кўрсатувларини тинглаб, жиноят иши ҳужжатларини ўрганиб чиқиб ва ишда бўлган далилларга баҳо бериб, қуйидагиларни,-
А  Н  И  Қ  Л  А  Д  И:
	
Судланувчи Вахитов Мустафакамал Махаммат ўғли, гиёҳвандлик воситаларини ўтказиш мақсадида, 2019 йилнинг август-сентябрь ойларида Самарқанд шаҳар Зарафшон дарёси бўйида бир туп ёввойи ҳолдаги “каннабис” ўсимлигини кўриб қолиб, уни ўз яшаш уйига олиб бориб қуритиб, қуритилган тахминан 50 грамм “марихуана” гиёҳвандлик воситасининг бир қисмини 2020 йил 24 январь кунига қадар кам-камдан истеъмол қилиб, истеъмолидан қолган бир қисмини, яъни икки дона гугурт қутига қадоқланган қуруқ ҳолдаги умумий вазни 4,05 грамм озгинадан кўпроқ миқдордаги “марихуана” гиёҳвандлик воситасини 2020 йил 24 январь куни соат 1900ларда Самарқанд шаҳар "Қорасув" махалласида, Самарқанд шаҳри бўйича ИИО ФМБ 3-сонли ИИБ ЖҚБ тезкор вакиллари томонидан ўтказилган гиёҳвандлик воситаларини назорат тартибида сотиб олиш тезкор тадбирига харидор сифатида жалб қилинган “Шаха” исмли шахсга         400.000 сўмга қонунга хилоф равишда сотган вақтида ҳодиса жойида ушланган. 
Шундан сўнг, 2020 йил 25 январь куни соат 1700ларда судланувчи Вахитов Мустафакамал Махаммат ўғлининг Самарқанд тумани "Қорасув" маҳалласидаги доимий яшаш уйида тинтув ўтказилганида, яшаш уйининг оғилхонасидаги маккажўхори поялари остига 2 литрлик идишда қуруқ ҳолдаги 39,72 грамм кўп миқдордаги “марихуана” гиёҳвандлик воситасини келгусида ўтказиш мақсадида сақлаб келаётганлиги аниқланиб, далилий ашё сифатида ҳужжатлаштирилиб олинган.
Суд мажлисида сўроқ қилинган судланувчи Вахитов Мустафакамал Махаммат ўғли ўз айбига қисман иқрорлик билдириб, ўзининг кўрсатувида, ҳақиқатдан ҳам Шахрам билан Самарқанд Транспорт ва Коммунал хўжалиги коллежида бирга ўқишлигини, у билан ўқиб юрган вақтида унга “марихуана” гиёҳвандлик воситаси истеъмол қилиши ҳақида айтиб мақтаниб қўйганлигини, шундан сўнг Шахрам ундан бир неча маротаба унга ҳам “марихуана” гиёҳвандлик воситаси топиб беришни илтимос қилиб, телефон қилганида, унга рад жавобини бериб келганлигини, 2019 йил 24 январь куни соат 11:10ларда ўқишда бўлган вақтида қўл телефонига Шахрам қўнғироқ қилиб, яна наша топиб беришни иштимос қилиб, танишлари Россиядан келаётганлигини, уларни хурсанд қилмоқчи эканлигини айтганлигини, шунда Шахрамга наша йўқлигини тополмаслигини айтганида, Шахрам пулини беришлигини, ҳар бир гугурт қутисига 200.000 сўмдан пул беришлигини айтганлигини, шунда у пулга қизиқиб, кечга томон топиб қўйишини, телефонлашиб уйига боришлигини айтганлигини, шу куни уйига боргач, уйида ўзи истеъмоли қилиб келаётган "марихуана" гиёҳвандлик воситасидан бир қисмини иккита гугурт қутига солиб тайёрлаб қўйганлигини, Шахрам соат 19:00ларда қўнғироқ қилиб, ундан нима бўлганлигини сўрагач, иккита гугурт қутига солиб, тайёрлаб қўйган "марихуна" гиёҳвандлик воситасини олиб, бироз вақтдан кейин Шахрам билан учрашганлигини, Шахрамнинг автомашинасида, Шахрам ундан гиёҳвандлик воситаси солинган гугурт қутиларни олиб, ичини кўриб, "марихуана" гиёҳвандлик воситаси эканлигига ишонч ҳосил қилгач, унга 400.000 сўм пулларни берганлигини, у пулларни олиб чўнтагига солаётган вақтида, олдига бир неча кишилар келиб, ўзларини ИИБ ходимлари деб таништириб, тадбир ўтказилаётганлигини айтишганликларини ва уни 3-сонли ИИБ биносига олиб боришиб, Шахрамдан гиёҳвандлик воситасини сотганлиги эвазига олган 400.000 сўм пулларни ҳужжатлаштириб олганликларини, Шахрам ҳам ундан сотиб олган иккита гугурт қутига солинган "марихуана" гиёҳвандлик воситасини ИИБ ходимларига тақдим этганлигини, эртаси куни яшаш уйида ўтказилган тинтув давомида оғилхонасидаги маккажўхори орасига яшириб қўйган             2 литрлик идишдаги "марихуана" гиёҳвандлик воситаси топилиб, ҳужжатлаштирилиб олинганлиги ҳақида эшитганлигини, у 2019 йил           август-сентябрь ойларида Зарафшон дарёси бўйида қўйларини боқиб юрганида 1 туп "каннабис" ўсимлигини ўсиб турганлигини кўриб қолиб, унга қизиқиб узиб олиб уйига олиб келганлигини ва уйдагиларига билдирмасдан, ўсимлик баргларини қуритиб, 2 литрлик идишга солиб яшириб қўйганлигини ва ушбу гиёҳвандлик воситасини 4-5 марта баклашка орқали истеъмол қилганлигини, қолган қисмини яшириб қўйган бўлганлигини, Шахрам унга пул эвазига сотишлигини таклиф қилганлиги сабабли пулга қизиқиб,           400.000 сўмга сотганлигини, қолган қисмини ўзи истеъмол қилиши учун сақлаб қўйганлигини, бировга сотиш ёки бериш мақсади бўлмаганлигини, илгари ҳам Шахрамдан бошқа бирон кишига гиёҳвандлик воситасини сотмаганлигини, ушбу гиёҳвандлик воситасидан оила аъзоларини хабари бўлмаганлигини, у бу қилмишини оқибатини тушуниб етганлигини, ёшлиги туфайли ахмоқлик қилганлигини, қилмишидан қаттиқ афсусда эканлигини, унга нисбатан қонуний енгилик беришликни сўраб баён қилди.
Судланувчи Вахитов Мустафакамал Махаммат ўғлининг айби унинг ўз айбига қисман иқрорлик билдириб берган кўрсатувларидан ташқари, гувоҳ тариқасида сўралган Қаюмов Низом Шухратовичнинг, ҳақиқатдан ҳам Самарқанд шаҳри бўйича ИИО ФМБ 3-сонли ИИБ ЖҚБ тезкор вакили лавозимида ишлаб келишлиги, 2020 йил 24 январь куни "Шаха" исмли шахснинг аризаси асосида раҳбариятнинг рухсати билан "Мустафакамал" исмли шахснинг Самарканд шаҳри ҳудудида фуқароларга "марихуана" гиёҳвандлик воситаларини сотиш ва ўтказиш билан боғлиқ жиноий фаолиятини ошкор этиш тадбири ўтказиш режаси ишлаб чиқилганлиги ва хизмат хонасида икки нафар холислар иштирокида тадбирга харидор сифатида жалб қилинган "Шаха" исмли шахсга у тадбирда ўзининг ҳисобидан ишлатиш учун олиб келган жами 400.000 сўм пулларни ксеронусхалари олиниб, баённома асосида  тақдим этилганлиги, чунки "Шаха" исмли шахс ўзиинг телефон рақамидан "Мустафакамал"га қўнғироқ қилиб икки дона гугурт қути наша кераклигини, сўммаси қанча бўлишлигини сўраганида, у икки гугурт қути "марихуана" гиёҳвандлик воситаси           400.000 сўм бўлишини айтганлиги, "Шаха" исмли тадбир иштирокчиси пул тайёр эканлигини, қаерда учрашишни сўраганида, улар Самарқанд шаҳар “Қорасув” маҳалласида учрашишга келишиб олишганликлари, шунда барча иштирокчилар билан биргаликда Самарқанд шаҳар “Қорасув” маҳалласига борганликлари, у ерга тадбир иштирокчиси “Шаха” ўзининг бошқарувидаги автомашинада борганлиги, унинг машинасига "Мустафакамал" келиб ўтирганлиги, бироз вақт ўтиб "Шаха" уларга тегишли ишорани бергач, у холислар ва ҳамкасблари билан бирга бориб Мустафакамални ушлаганликлари, шундан сўнг барча тадбир иштирокчилари билан 3-сонли ИИБ биносига бориб, “Мустафакамал” исмли шахсга ўзини таништиришлигини ва ҳолат бўйича сўраганларида, у ўзини Вахитов Мустафакамал деб таништириб, ҳақиқатан ҳам 2 та гугурт қутисида бўлган "марихуана" гиёҳвандлик воситасини “Шаха” исмли тадбир иштирокчисига 400.000 сўмга сотганлигини, ушбу гиёҳвандлик ўсимлигини 2019 йил        август-сентябрь ойларида Зарафшон дарёси бўйида қўйларини боқаётганида        топиб олиб, уни узиб уйига олиб келиб баргларини қуритганлигини ва ўзини истеъмоли учун идишга солиб яшириб келганлигини, баъзи-баъзида унинг ўзи истеъмол қилиб келганлиги ҳақида айтиб тушунтириш хати ёзиб берганлиги, шундан сўнг ушбу гиёҳвандлик воситаси ва 400.000 сўм пуллар холислар иштирокида ҳужжатлаштирилиб олинганлиги, 2020 йил 25 январь куни М.Вахитовнинг яшаш уйи ва ёрдамчи хўжаликларини холислар иштирокида тинтув қилинганларида, унинг яшаш уйининг оғилхонасидан икки литрли идишда "марихуана" гиёҳвандлик воситаси ва гиёҳвандлик воситасини истеъмол қилиш учун мўлжалланган бир дона баклашка устига фалга ўралган фалга қисми қорайган ҳолда бўлганлиги аниқланиб, холислар иштирокида ҳужжатлаштирилиб олинганлиги, М.Вахитовни уйидан тинтув давомида топилган "марихуана" гиёҳвандлик воситасини келгусида кимларга сотиш мақсади бўлганлиги тўғрисида уларда маълумот мавжуд бўлмаганлиги ҳақидаги кўрсатуви билан; 
-шунингдек, судланувчи Вахитов Мустафакамал Махаммат ўғлининг айби, жиноят ишида мавжуд бўлган ҳужжатлар билан, яъни, тезкор тадбир ўтказиш учун рухсат олиш тўғрисидаги билдирги билан (и.в 3), тезкор тадбирда ишлатиш учун пул бериш тўғрисидаги баённома ва унга илова қилинган пулларнинг ксеронусхалари билан (и.в. 7-8), далилий ашёни ўз ихтиёри билан топшириш баённомаси билан (и.в.9), шахсни ушлаш ва шахсий тинтув ўтказиш баённомаси билан (и.в. 10-11), судга оид кимёвий экспертизасининг 26.01.2020 йилдаги 43,45-сонли хулосалари ва унга илова қилинган фото-жадваллар билан (и.в 51-52; 53-55), судга оид наркология экспертизасининг 27.01.2020 йилдаги 19-сонли хулосаси билан                       (и.в. 56), пулни кўздан кечириш баённомаси билан                                        (и.в.60-64), М.Вахитовнинг кўрсатмаларини воқеа жойида текшириш баённомаси ва унга илова қилинган фото-жадвал билан                                      (и.в. 73-77), нарсаларни ашёвий далил деб эътироф этиш ва уларни жиноят иши ҳужжатларига қўшиш қарори билан (и.в. 80-81), ашёвий далилларни қайтариб олганлиги ҳақидаги тилхат билан (и.в 82) ҳамда жиноят ишида тўпланган бошқа бир қатор объектив далиллар билан тўлиқ ўз тасдиғини топади.
Суд, судланувчи Вахитов Мустафакамал Махаммат ўғлининг озгинадан кўпроқ миқдордаги гиёҳвандлик воситаларини қонунга хилоф равишда ўтказишда ифодаланган жиноий ҳаракатлари дастлабки тергов органи томонидан Ўзбекистон Республикаси ЖКнинг 273-моддаси 2-қисми билан тўғри квалификация қилинган деб ҳисоблайди. 
Бироқ, дастлабки тергов органи томонидан судланувчи Вахитов Мустафакамал Махаммат ўғлининг ҳаракатлари Ўзбекистон Республикаси ЖКнинг 25,273-моддаси 5-қисми билан нотўғри квалификация қилинган деб ҳисоблайди.
Чунки, Ўзбекистон Республикаси Олий суди Пленумининг 2014 йил          23 май кунидаги “Суд ҳукми тўғрисида”ги 7-сонли Қарорининг 6-бандида, “ЖПКнинг 23-моддасида назарда тутилган айбсизлик презумпцияси принципи асосида, далилнинг мақбуллиги ва холислиги тўғрисидаги ҳар қандай шубҳа, агар уни бартараф қилишнинг имкони бўлмаса, судланувчининг фойдасига ҳал қилиниши лозимлигидан келиб чиқиши кераклиги, бартараф қилишнинг имкони бўлмаган шубҳалар судланувчининг тўлиқ айби ёки айбловнинг алоҳида эпизодлари бўйича ҳам топилиши мумкинлиги;
16-банди биринчи хатбошида, “ЖПКнинг 463-моддасига кўра, айблов ҳукми тахминларга асосланган бўлиши мумкин эмас ва фақат судланувчининг жиноят содир этишда айбли эканлиги суд муҳокамаси давомида исбот қилинган тақдирдагина чиқарилади. Айблов ҳукмига жиноят содир этилишининг иш бўйича барча мумкин бўлган ҳолатларини текшириш, иш материалларида маълум бўлиб қолган барча кам-кўстни тўлдириш, юзага келган ҳамма шубҳа ва қарама-қаршиликларга барҳам бериш натижасида йиғилган ишончли далилларгина асос қилиб олиниши лозим. Шундан келиб чиқиб, судланувчи томонидан терговда ёки судда айбини бўйнига олиш ҳолати у иш бўйича тўпланган ҳамда судда текширилган бошқа далиллар билан холисона исботланган тақдирдагина айблов ҳукми чиқаришга асос бўла олади” деб кўрсатилган.
Ўзбекистон Республикаси Олий суди Пленумининг 2017 йил               28 апрелдаги “Гиёҳвандлик воситалари ва психотроп моддалар билан қонунга хилоф равишда муомала қилишга оид жиноят ишлари бўйича суд амалиёти тўғрисида”ги 12-сонли Қарорининг 21-бандида “Гиёҳвандлик воситалари, психотроп моддаларни сотиш усулида кўп миқдорда ўтказиш, уларни ўтказишнинг энг ижтимоий хавфли кўриниши ҳисобланишлиги туфайли, мазкур қилмиш ЖК 273-моддасининг бешинчи қисми билан квалификация қилиниши лозимлиги, мазкур восита ёки моддаларни кўп миқдорда бошқа барча усулларда ўтказиш ЖК 273-моддасининг бошқа тегишли қисми билан жавобгарлик келиб чиқишига сабаб бўлиши” ҳақида раҳбарий тушунтириш берилган.
Иш ҳужжатларига ва судда аниқланган ҳолатларга кўра, 2020 йил        25 январь куни соат 1700 ларда М.М.Вахитовнинг Самарқанд тумани "Қорасув" маҳалласидаги доимий яшаш хонадонида тинтув ўтказилганида, яшаш уйининг оғилхонасидаги маккажўхори поялари остига яшириб кўйилган, 2 литрлик идишга қуруқ ҳолдаги 39,72 грамм кўп миқдордаги “марихуана” гиёҳвандлик воситаси топилиб, далилий ашё сифатида олинган бўлиб, уни сотиш мақсадини намоён қилувчи алоҳида қадоқларга қадоқланмаганлиги, судланувчи М.Вахитовда бу гиёҳвандлик воситасини сотиш мақсади бўлганлигини тасдиқловчи бирор-бир далиллар тўпланмаган, бундан ташқари, суд мажлисида гувоҳ тариқасида сўралган Н.Қаюмов ўз кўрсатувларида, унда М.Вахитовнинг уйидан топилган гиёҳвандлик воситасини бирор кишига сотиш мақсади бўлганлигини тасдиқловчи маълумотлар бўлмаганлигини, шунингдек у кўрсатувларида тинтув давомида гиёҳвандлик воситасини истеъмол қилишга мўлжалланган, бакалашкага ўрнатилган ялтироқ рангли фальгада гиёҳванд модда излари топилганлигини кўрсатиб ўтди, ушбу кўрсатиб ўтилганлардан, суд ҳайъати гиёҳвандлик воситасининг миқдоридан келиб чиқиб, уни келгусида ўтказиш қасди билан сақлаб келган деб ҳисоблаб, судланувчи Вахитов Мустафакамал Махаммат ўғлига Ўзбекистон Республикаси ЖКнинг 25,273-моддаси 5-қисми билан қўйилган айбловни чиқаришликни лозим топади.
Ўзбекистон Республикаси ЖКнинг 273-моддаси диспозициясида, гиёҳвандлик воситалари, уларнинг аналоглари ёки психотроп моддаларни ўтказиш мақсадини кўзлаб қонунга хилоф равишда тайёрлаш, олиш, сақлаш, ташиш ёки жўнатиш, шунингдек кўп бўлмаган миқдорда қонунга хилоф равишда ўтказиш учун жиноий жавобгарлик белгиланган.
Судланувчи М.М.Вахитовнинг яшаш хонадонидан тинтув давомида топилган 39,72 грамм кўп миқдордаги “марихуана” гиёҳвандлик воситасини у томонидан келгусида ўтказиш мақсадини кўзлаб қонунга хилоф равишда сақлаб келганлиги ва унинг мазкур қилмиши Ўзбекистон Республикаси ЖКнинг 273-моддаси 2-қисми билан қамраб олинади ва шу сабабли, суд ҳайъати судланувчи М.Вахитовни Ўзбекистон Республикаси ЖК               273-моддаси 2-қисми билан жавобгарликка тортишликни лозим деб ҳисоблайди.
Суд, судланувчи Вахитов Мустафакамал Махаммат ўғлига нисбатан жазо тайинлашда, унинг айбига иқрорлигини, содир қилган жиноий қилмишидан чин кўнгилдан пушаймонлигини, илгари судланмаганлигини Ўзбекистон Республикаси ЖКнинг 55-моддасига асосан жазосини енгиллаштирувчи ҳолатлар деб топиб, унинг Ўзбекистон Республикаси ЖКнинг 56-моддасига асосан жазосини оғирлаштирувчи ҳолатлар мавжуд эмас деб эътироф этади.
Суд, судланувчи Вахитов Мустафакамал Махаммат ўғлига нисбатан жазо тури ва меъёрини белгилашда, Ўзбекистон Республикаси Олий суди Пленумининг 2006 йил 3 февралдаги 1-сонли “Судлар томонидан жиноят учун жазо тайинлаш амалиёти тўғрисида”ги Қарорининг 37-бандидаги “ЖК                 57-моддасига мувофиқ, содир этилган жиноятнинг ижтимоий хавфлилик даражасини жиддий камайтирувчи ҳолатлар аниқланган тақдирда, Жиноят кодекси Махсус қисми моддаси санкциясида назарда тутилган энг кам жазодан ҳам камроқ ёки шу моддада назарда тутилмаган бошқа енгилроқ жазо тайинланиши мумкин” деган раҳбарий тушунтиришларига ҳамда Ўзбекистон Республикаси ЖКнинг 7-моддасидаги, “жиноят содир этган шахсга нисбатан у ахлоқан тузалиши ва янги жиноят содир этишининг олдини олиш учун зарур ҳамда етарли бўладиган жазо тайинланиши ёки бошқа ҳуқуқий таъсир чораси қўлланилиши керак” деган инсонпарварлик принципига амал қилиб, судланувчи Вахитов Мустафакамал Махаммат ўғлининг қилмишидан чин кўнгилдан пушаймон эканлигини, илгари судланмаганлигини, ёшлигини, гиёҳвандлик воситасининг тури ва миқдорини, шунингдек содир қилган жиноятининг ижтимоий хавфлилик даражасини инобатга олиб, бу ҳолатлар у содир этган жиноятнинг ижтимоий хавфлилик даражасини жиддий камайтирувчи ҳолатлар деб баҳолаб, уни жамиятдан ажратмасдан туриб ҳам ахлоқан тузатиш мумкин деб ҳисоблаб, унга нисбатан Ўзбекистон Республикаси ЖКнинг 57-моддасини қўллаб, Ўзбекистон Республикаси ЖКнинг 273-моддаси 2-қисми санкциясида назарда тутилмаган бошқа енгилроқ турдаги жазо, яъни озодликни чеклаш жазоси тайинлашликни лозим топади.
Шунингдек, Вахитов Мустафакамал Махаммат ўғлига нисбатан Ўзбекистон Республикаси ЖКнинг 481-моддаси 3-қисмига мувофиқ, унинг келгусида кафе, бар, ресторанларга бориб алкоголли ичимликлар истеъмол қилиб, қасддан жиноят содир этишининг олдини олиш мақсадида, муайян жойларга, яъни кафе, бар, ресторанларга бормаслик, алкоголли ичимлик истеъмол қилмаслик каби қўшимча тақиқларни, шунингдек, жазони ижро этиш органи томонидан унга тайинланаётган жазонинг ижросини тўлиқ назорат қилиш имкониятини яратиш мақсадида назорат қилувчи органнинг розилигисиз яшаш жойини ўзгартирмаслик ва яшаб турган вилоят          ҳудудини тарк этмаслик каби қўшимча тақиқларни юклашни лозим деб ҳисоблайди.
Суд, жиноят иши юзасидан ашёвий далил деб эътироф этилган ва экспертиза тадқиқотидан қолган жами 42,6 грамм “марихуана” гиёҳвандлик воситасини ҳукм қонуний кучга киргандан сўнг тегишли тартибда йўқ қилишликни, тадбирда ишлатилган 400.000 сўм пуллар тергов вақтида тадбир иштирокчиси “Шаха” исмли шахсга тилхат орқали қайтарилганлигини эътиборга олади.
Бинобарин суд, Ўзбекистон Республикаси ЖПКнинг 211, 454-457, 460, 463, 465, 468, 471-473, 476-моддаларини қўллаб, ҳукм қилди,-

Ҳ   У   К   М

Судланувчи Вахитов Мустафакамал Махаммат ўғли (Vaxitov Mustafakamal Maxammat o`g`li) Ўзбекистон Республикаси ЖКнинг             273-моддаси 2-қисмида назарда тутилган жиноятни содир этганликда айбли деб топилсин.
Унга Ўзбекистон Республикаси ЖКнинг 273-моддаси                                    2-қисми билан Ўзбекистон Республикаси ЖКнинг 57-моддасини                қўллаб, 4 (тўрт) йил муддатга озодликни чеклаш жазоси тайинлансин.
Вахитов Мустафакамал Махаммат ўғлига яшаш жойидан кечқурун соат 22:00дан эрталаб соат 06:00га қадар чиқиш чеклансин.
Судланувчи Вахитов Мустафакамал Махаммат ўғлига Ўзбекистон Республикаси ЖКнинг 481-моддаси 3-қисмига асосан;
-озодликни чеклаш давомида муайян жойларга, яъни (кафе, бар, ресторанларга) бормаслик;
-назорат қилувчи органнинг розилигисиз яшаш жойини ўзгартирмаслик;
-Самарқанд вилояти ҳудудини тарк этмаслик;
-алкоголли ичимлик истеъмол қилмаслик каби тақиқлар (чеклашлар) юклатилсин.
[bookmark: _GoBack]Вахитов Мустафакамал Махаммат ўғлининг тақиқларга, (чеклашларга) риоя этиши устидан назорат олиб бориш Самарқанд туман ИИБ зиммасига юклатилсин ва жазони ўташ муддати, судланувчи Вахитов Мустафакамал Махаммат ўғли жазони ижро этиш инспекциясида ҳисобга қўйилган кундан бошлаб ҳисоблансин.
Судланувчи Вахитов Мустафакамал Махаммат ўғлига нисбатан қўлланилган гаров эҳтиёт чораси бекор қилинсин ва гаровга олинган 10.000.000 (ўн миллион) сўм пуллар ҳукм қонуний кучга киргандан сўнг гаровга қўювчи М.Вахитовга қайтарилсин.
Ашёвий далил деб эътироф этилган ва экспертиза тадқиқотидан қолган 42,6 грамм “марихуана” гиёҳвандлик воситаси ҳукм қонуний кучга киргандан сўнг тегишли тартибда йўқ қилинсин.
Ҳукмдан норози тарафлар ҳукм эълон қилинган кундан бошлаб, судланувчилар ҳукм нусхасини олган кундан бошлаб ўн сутка ичида жиноят ишлари бўйича Самарқанд вилоят судининг апелляция инстанциясига, ҳукм қонуний кучга киргандан сўнг эса жиноят ишлари бўйича Самарқанд вилоят суди кассация инстанцияси судлов ҳайъатига шикоят бериши ёки протест билдириши мумкин.

	Раислик этувчи судья;					Ж.Гайбуллаев

	Халқ маслахатчилари:					Г.Хамраева

										М.Урунова












































“кўчирма”
ЎЗБЕКИСТОН   РЕСПУБЛИКАСИ   НОМИДАН
Ҳ    У    К    М

2020 йил июнь ойининг 25 куни жиноят ишлари бўйича Самарқанд шаҳар судининг очиқ суд мажлиси, ўз биносида бўлиб, ҳайъатда,
Раислик этувчи судья Ж.Гайбуллаев, халқ маслаҳатчилари Г.Хамраева ва М.Уруновалардан иборат таркибда, судья ёрдамчиси О.Боймухамедовнинг котиблигида, томонлардан Самарқанд шаҳар прокурорининг ёрдамчиси Ж.Авазхонов, судланувчи М.Вахитовнинг ҳимоячиси адвокат Ш.Ахмедовнинг иштирокида, Вахитов Мустафакамал Махаммат ўғлига нисбатан 1-1401-2001/320-сонли жиноят ишини кўриб чиқди. 
Иш ҳужжатларига кўра:
Судланувчи: Вахитов Мустафакамал Махаммат ўғли (Vaxitov Mustafakamal Maxammat o`g`li) 2002 йил 8 январь куни Самарқанд шаҳрида туғилган, миллати турк, ўзбек тилини яхши биладиган, Ўзбекистон Республикаси фуқароси, маълумоти Самарқанд Транспорт ва Коммунал хўжалиги коллежи 3-босқич талабаси, бўйдоқ, муқаддам судланмаган, вақтинча ишсиз, Самарқанд тумани "Қорасув" маҳалласида яшайдиган, иш бўйича гаров эҳтиёт чораси қўлланилган, айблов хулосаси нусхасини 29.05.2020 йилда олган.
	
	Ўзбекистон Республикаси ЖКнинг 273-моддаси 2-қисми ва                     25,273-моддаси 5-қисми билан айбланган.
Суд ҳайъати, судланувчи ва гувоҳнинг кўрсатувларини тинглаб, жиноят иши ҳужжатларини ўрганиб чиқиб ва ишда бўлган далилларга баҳо бериб, қуйидагиларни,-
А  Н  И  Қ  Л  А  Д  И:

Бинобарин суд, Ўзбекистон Республикаси ЖПКнинг 211, 454-457, 460, 463, 465, 468, 471-473, 476-моддаларини қўллаб, ҳукм қилди,-

Ҳ   У   К   М

Судланувчи Вахитов Мустафакамал Махаммат ўғли (Vaxitov Mustafakamal Maxammat o`g`li) Ўзбекистон Республикаси ЖКнинг             273-моддаси 2-қисмида назарда тутилган жиноятни содир этганликда айбли деб топилсин.
Унга Ўзбекистон Республикаси ЖКнинг 273-моддаси                                    2-қисми билан Ўзбекистон Республикаси ЖКнинг 57-моддасини                қўллаб, 4 (тўрт) йил муддатга озодликни чеклаш жазоси тайинлансин.
Вахитов Мустафакамал Махаммат ўғлига яшаш жойидан кечқурун соат 22:00дан эрталаб соат 06:00га қадар чиқиш чеклансин.
Судланувчи Вахитов Мустафакамал Махаммат ўғлига Ўзбекистон Республикаси ЖКнинг 481-моддаси 3-қисмига асосан;
-озодликни чеклаш давомида муайян жойларга, яъни (кафе, бар, ресторанларга) бормаслик;
-назорат қилувчи органнинг розилигисиз яшаш жойини ўзгартирмаслик;
-Самарқанд вилояти ҳудудини тарк этмаслик;
-алкоголли ичимлик истеъмол қилмаслик каби тақиқлар (чеклашлар) юклатилсин.
Вахитов Мустафакамал Махаммат ўғлининг тақиқларга, (чеклашларга) риоя этиши устидан назорат олиб бориш Самарқанд туман ИИБ зиммасига юклатилсин ва жазони ўташ муддати, судланувчи Вахитов Мустафакамал Махаммат ўғли жазони ижро этиш инспекциясида ҳисобга қўйилган кундан бошлаб ҳисоблансин.
Судланувчи Вахитов Мустафакамал Махаммат ўғлига нисбатан қўлланилган гаров эҳтиёт чораси бекор қилинсин ва гаровга олинган 10.000.000 (ўн миллион) сўм пуллар ҳукм қонуний кучга киргандан сўнг гаровга қўювчи М.Вахитовга қайтарилсин.
Ашёвий далил деб эътироф этилган ва экспертиза тадқиқотидан қолган 42,6 грамм “марихуана” гиёҳвандлик воситаси ҳукм қонуний кучга киргандан сўнг тегишли тартибда йўқ қилинсин.
Ҳукмдан норози тарафлар ҳукм эълон қилинган кундан бошлаб, судланувчилар ҳукм нусхасини олган кундан бошлаб ўн сутка ичида жиноят ишлари бўйича Самарқанд вилоят судининг апелляция инстанциясига, ҳукм қонуний кучга киргандан сўнг эса жиноят ишлари бўйича Самарқанд вилоят суди кассация инстанцияси судлов ҳайъатига шикоят бериши ёки протест билдириши мумкин.

	Раислик этувчи судья;					Ж.Гайбуллаев

	Халқ маслахатчилари:					Г.Хамраева

										М.Урунова
“Нусхаси аслига тўғри”
Жиноят ишлари бўйича Самарқанд 
шаҳар судининг раиси 						        Ж.Гайбуллаев



